Барање 14-4646/1
· Врз основ на Годишниот план за работа за 2020 година и Стратешкиот план за работа на Министерството за Труд и Социјална политика од 2020-2022 година, какви мерки и активности се преземени за подобрување на физичката пристапност до судовите во однос на имплементирање на Конвенцијата на ОН за правата на лицата со попреченост, и кои сѐ мерки и активности се предвидени за идно остварување во врска со истите?

Проблемот на архитектонските бариери е прашање на права и обврски. Право на поединецот и обврска на заедницата и државата да ја воочи и отстрани причината за маргинализација на одредена група граѓани. Начинот на обезбедување на непречен пристап, движење, престој и работа на лицата со инвалидност е регулиран со Законот за градење  (“Службен весник на Република Македонија” бр. 130/09, 124/10, 18/11, 36/11, 54/11, 59/11, 13/12, 39/12 144/12, 25/13, 79/13,79/13, 137/13/ 163/13, 115/14, 27/14,42/14, 28/14, 149/14, 187/14, 129/15, 44/15, 217/15, 226/15, 30/16 и 31/16)  кој, во  член 11 се определува дека градба за јавни и деловни намени, мора да биде, проектирана и изградена така што на лицата со инвалидност ќе им се обезбеди непречен пристап, движење, престој и работа до и во градбата. Градба за станбени и станбено- деловни намени со десет и повеќе станови мора да биде проектирана и изградена така што да биде приспособена за пристап, движење, престој и работа на лицата со инвалидност во најмалку еден стан на секои десет стана.
Начинот на обезбедување на непречен пристап до и во градбите се пропишани во Правилникот за начинот на обезбедување на непречен пристап, движење (хоризонтално и вертикално), престој и работа на лицата со инвалидност до и во градби со намена домување во станбени згради, како и градби со станбено-деловна намена (“Службен весник на Република Македонија” бр. 17/15). Со Правилникот се пропишуваат условите и начинот на несметан пристап, движење, престој и работа на лицата со инвалидност и намалена подвижност и унапредување на пристапноста на јавните, деловните, станбените и станбено-деловните објекти. Пристапноста, унапредувањето на пристапноста и едноставното прилагодување на објектите се обезбедува со задолжително проектирање и изведување на објектите, додека пак за постоечките објекти. Сопственикот на објектот е должен да ги оддржува елементите на пристапност и не смее да ги намали условите за употреба на помагала на лицата со инвалидност. Министерството за транспорт и врски ја креира единствена политика за подобрување на квалитетот на живеење и социјално-економскиот развој на населените места, во Република Северна Македонија. 
Од друга страна Ве информираме дека Владата на Република Северна Македонија спроведува Акциски план за зголемување на пристапноста на државните и јавните институции, односно изведување на градежни прилагодувања на објектите за да се зголеми нивната пристапност за лицата со попреченост.
Министерство за труд и социјална политика доставува информација во однос на реализација на проекти за обезбедување на пристапни рампи до Владата, односно континуирано ги ажурира податоците во врска со обезбедената пристапност за лица со инвалидност како и во врска со планираните активности на државните институции и единиците на локалната самоуправа за изградба на пристапни рампи, лифтови и/или подвижни платформи. 
За реализација и имплементирање на проектот за изградба на пристапни рампи, лифтови и подвижни платформи за лицата со инвалидност до и во објектите на органите, планираните финансиски средства се обезбедуваат во рамките на Буџетите на органите на државната управа, други органи и институции вклучително и судовите и единиците на локалната самоуправа и/или со поддршка од домашни или меѓународни институции и организации.

